Bestuur ongeskiktheid en gestremdheid so 

Alhoewel ‘n persoon wat met ‘n neurologiese siektetoestand saam leef nie noodwendig fisies gestremd is of word nie, kom dit wel voor dat die persoon se optimale werkvermoë deur sekere aanpassings vergemaklik en verseker kan word. Wat dan gemaak? Luther Backer skryf die volgende daaroor:

Suid-Afrika het streng arbeidswetgewing wat die onregmatige ontslag van mense weens siekte en beserings verbied. Dit gebeur algemeen dat mense ongeskik raak om die werk te verrig waartoe hulle kontraktueel met die werkgewer ooreengekom het. Dit lei tot hoë afwesigheid, verhoogde gebruik van siekteverlof met of sonder mediese sertifikate, en verlaagde produktiwiteit. 

Al hoe meer druk word op pensioen- en voorsorgfondse geplaas om sulke mense te laat aftree met ongeskiktheid voordele. Vandag word die ontwikkeling van 'n unieke arbeidsverhoudinge-instrument onder lesers se aandag gebring. 

Volgende week verskyn die tweede deel van die artikel oor die ongeskiktheidsondersoek. Die oplossing vir die probleme rakende ongeskiktheid lê daarin dat werkgewers werkerongeskiktheid op 'n geïntegreerde wyse moet bestuur. 

Die probleem moet so opgelos word dat die doeltreffendheid en produktiwiteit van ongeskikte werkers optimaal benut kan word, asook dat slegs die verdienstelike gevalle verwys word vir die uitbetaling van ongeskiktheidsvoordele. So wen sowel die werkgewer as die werkers.

Eskom , die Suid-Afrikaanse elektrisiteitsopwekking- en verspreidingsmaatskappy, het onder leiding van sy menslikehulpbronne-afdeling so 'n  bestuursmodel ontwikkel.

Voordele reeds behaal

Waar die model 'n tyd lank in gebruik is, word reeds goeie resultate waargeneem soos dat ongeskikte werkers herontplooi word na werk wat hulle wel doeltreffend kan verrig, siekteverlof en afwesigheid sterk afneem en dat beduidend minder mense aftree weens swak gesondheid. 

Dit bring groot besparings mee. Kom ons kyk eers na die arbeidsregtelike vereistes wat 'n regstreekse invloed op die bestuur van werkerongeskiktheid het voordat ons na die model kyk.

Toepaslike arbeidswetgewing

Verskeie wette het 'n invloed op die bestuur van ongeskiktheid in die werkplek.

Die belangrikste wette is die volgende:

1. Die Wet op Arbeidsverhoudinge, no. 66 van 1995;

2. Die Grondwet, no. 108 van 96;

3. Die Wet op Basiese Diensvoorwaardes, no. 75 van 1997;
4. Die Wet op Billike Indiensneming, no. 55 van 1998.

Vir die doeleindes van hierdie artikel sal slegs die bepalings van die Wet op Arbeidsverhoudinge bespreek word.

Die Wet op Arbeidsverhoudinge, no. 66 van 95

Die Wet op Arbeidsverhoudinge bepaal dat 'n werkgewer slegs die dienste van 'n werker mag beëindig om 'n rede wat met een van die volgende aspekte verband hou (art. 188 
(1) Die werker se gedrag (of wangedrag), byvoorbeeld diefstal of die vervalsing van 'n siektenota.

2) Die werker se geskiktheid (of ongeskiktheid). Di&eacute; kategorie word onderverdeel in ongeskiktheid weens swak prestasie of weens siekte of beserings.

-
'n Voorbeeld van siekte of beserings sal wees 'n werker wat harde fisieke arbeid verrig en 'n rugoperasie ondergaan het, waarna hy nie meer daardie arbeid kan verrig nie.

-
Die werkgewer se operasionele vereistes, byvoorbeeld afleggings weens lae winsgrense.

-
Dit is ook moontlik om 'n werker se dienste op hierdie gronde te beëindig as die werker se siekteverlofrekord van so 'n aard is dat die werkgewer redeneer dat dit nie langer sy operasionele vereistes pas om die werker in diens te hou nie. Die werker is dan so baie afwesig dat die werk nie langer doeltreffend gedoen kan word nie. Daar moet egter onthou word dat die werkgewer die billike rede moet kan bewys en 'n billike proses moet volg alvorens die dienste van die werker beëindig kan word.

Bylae 8, Goeie Praktykskode: Ontslag in die Wet op Arbeidsverhoudinge behandel sommige van die sleutelaspekte betreffende onslag. Items 10 &amp; 11 van die genoemde Goeie Praktykskode handel spesifiek oor ontslag weens ongeskiktheid weens swak gesondheid of besering. Dit lees soos volg:

“10 (1) Ongeskiktheid op grond van swak gesondheid of besering kan tydelik of permanent wees. Waar 'n werker tydelik nie daartoe in staat is om in hierdie omstandighede te werk nie, moet die werkgewer die omvang van die ongeskiktheid of besering ondersoek. As die werker waarskynlik afwesig sal wees vir 'n tydperk wat in die omstandighede onredelik lank is, moet die werkgewer alle moontlike alternatiewe buiten onstlag ondersoek.

Wanneer alternatiewe oorweeg word, sou as tersaaklike faktore in ag geneem kon word die aard van die werk, die tydperk van afwesigheid, die erns van die siekte of besering en die moontlikheid om 'n tydelike plaasvervanger vir die siek of beseerde werker te kry.

      In gevalle van permanente ongeskiktheid moet die werkgewer die moontlikheid van alternatiewe diens, of van die aanpassing van die pligte of werkomstandighede van die werker ondersoek ten einde die werker se ongeskiktheid te akkommodeer.

(2) In die ondersoek waarna subartikel (1) verwys, moet die werker die geleentheid gebied word om aangehoor te word en om deur 'n vakbondverteenwoordiger of medewerker bygestaan te word.

(3) Die graad van ongeskiktheid is tersaaklik vir die bepaling van die billikheid van enige ontslag. Die oorsaak van die ongeskiktheid kan ook tersaaklik wees.

In die geval van sekere soorte ongeskiktheid, byvoorbeeld alkoholisme of dwelmmisbruik, sou berading en rehabilitasie toepaslike stappe wees wat 'n wekgewer kan oorweeg.

(4) Besondere oorweging moet geskenk word aan werkers wat by die werk beseer word of deur werkverwante siekte ongeskik raak. Die howe het aangedui dat die plig van die werkgewer om die ongeskiktheid van die werker te akkommodeer, in hierdie omstandighede swaarder is.

11 (1) Riglyne: Iemand wat moet bepaal of 'n ontslag weens swak gesondheid of besering onbillik is, moet in ag neem:

(a) of die werker die werk kan verrig, al dan nie; en

(b) waar die werker nie daartoe in staat is nie:

i) die mate waarin die werker wel in staat is om die werk te verrig; 

ii) die mate waarin die werker se werk omstandighede aangepas kan word ten einde die ongeskiktheid te akkommodeer of, waar dit nie moontlik is nie, die mate waarin die werker se pligte aangepas kan word; en

iii) die beskikbaarheid van enige geskikte alternatiewe werk.”
Toepaslike definisies

Voordat 'n mens 'n idee kan vorm van hoe ongeskiktheid en gestremdheid in die werkplek bestuur moet word, moet die toepaslike begrippe eers gedefinieer word.

Ongeskiktheid: Dit kan gedefinieer word as 'n verandering in die normale fisieke en/of geestelike struktuur en/of funksionering van die mens weens 'n bepaalde siektetoestand of besering. Dit beïï nvloed die mens se vermoë om basiese aktiwiteite van lewe (persoonlike higiëne, aantrek en inkopies doen) te kan verrig. Ongeskiktheid is 'n mediese aangeleentheid en is medies bepaalbaar.

Gestremdheid: Dit kan gedefinieer word as 'n verlies of afname in die mens se vermoë om 'n bepaalde aktiwiteit te verrig. Dit beïï nvloed die werker se vermoë om te voldoen aan persoonlike, sosiale en beroepsverpligtings.

Die verband tussen ongeskiktheid en gestremdheid lê daarin dat ongeskiktheid veroorsaak dat 'n werker 'n verlaging het in sy totale werkvermoë (fisiek en psigies).

Die verlaging in werkvermoë lei daartoe dat die werker nie in staat is om sekere van sy beroepsaktiwiteite te verrig nie. Daardie deel wat hy nie kan verrig nie, word as sy gestremdheid beskou.

Wat tydsverloop betref, kan die aard van ongeskiktheid as een van twee pole uitgedruk word - dit is of tydelik of permanent van aard (kyk na die grafika). 

      Die omvang van gestremdheid kan ook uitgedruk word as een van twee pole- gedeeltelik of totaal. 

Gedeeltelik verwys na 'n werker wat wel 'n sekere deel van sy totale werkvermoë behou het en daarom wel nog sekere werkuitsette kan verrig, terwyl die term totaal verwys na 'n werker wat geen werkvermoë behou het nie en daarom geen spesifieke werkuitsette kan verrig nie.

Geïïntegreerde model vir die bestuur van ongeskiktheid en gestremdheid in die werkplek

Gegewe die klassifikasies van ongeskiktheid en gestremdheid kan elkeen op 'n kontinuum uitgedruk word, en daarna kan dit op 'n x-as en y-as van 'n diagram voorgestel word. (Kyk na die grafika.) Sodanige uitdrukking verskaf vier kwadrante waarvoor die werkgewer 'n bepaalde respons moet vind:

Kwadrant 1: Die ongeskiktheid is permanent terwyl die gestremdheid totaal is (byvoorbeeld terminale kanker of ernstige breinbesering);

Kwadrant 2: Die ongeskiktheid is tydelik terwyl die gestremdheid totaal is (byvoorbeeld griep);

Kwadrant 3: Die ongeskiktheid is tydelik terwyl die gestremdheid gedeeltelik is (byvoorbeeld breek van been, in laaste termyn van herstel);

Kwadrant 4: Die ongeskiktheid is permanent terwyl die gestremdheid gedeeltelik is (byvoorbeeld ernstige rugoperasie).

Die respons van die werkgewer kan soos volg uiteengesit word:

Kwadrant 1: Beëindiging van die werker se dienste aangesien die werker geen verdere produktiewe werk kan verrig nie. Hier moet dit bepaal word dat akkommodasie van die werker se gestremdheid nie moontlik was nie, asook dat daar geen geskikte alternatiewe werk beskikbaar is wat die gestremde werker kan verrig nie. Diensbeëindiging kan egter ook plaasvind deur aan die werker 'n bepaalde voordeel te verskaf soos vervroegde aftrede of pensioen weens swak gesondheid of enige soortgelyke voordeel.

Kwadrant 2: Verskaffing van siekteverlof aan die werker. Sodanige verlof word aan die werker gegee binne die bepalings van die dienskontrak, asook die Wet op Basiese Diensvoorwaardes. Sulke verlof moet egter van 'n redelike aard en omvang wees. As dit van ' n onredelike aard en omvang is, kan die werker se dienste op grond van die onredelike invloed op die operasionele vereistes van die werkgewer beëindig word.

Tersaaklike faktore wat in ag geneem moet word voordat op diensbeëindiging besluit word, is die strategiese en operasionele aard van die werk wat die werker verrig, die tydperk wat die werker nie in staat sal wees om sy volle pligte te kan verrig nie, die erns van die siekte of besering, asook die moontlikheid/lewensvatbaarheid om 'n tydelike werker in die plek van die ongeskikte werker aan te stel.

Kwadrant 3: Die tydelike aanpassing van die werker se uitsette deur oorweging te skenk aan aspekte soos die aanpassing van die werker se werkomstandighede; die mate waarin die werker se pligte aangepas kan word asook die tydelike herontplooiing na alternatiewe werk. Alles word gedoen met die doel om die werker op 'n tydelike grondslag meer produktief aan te wend totdat hy weer sy volle werkvermoë terug het.

Kwadrant 4: Die permanente aanpassing van die werker se uitsette deur oorweging te skenk aan die volgende aspekte:

-
Die mate waarin die werker se werkomstandighede aangepas kan word ten einde sy ongeskiktheid te akkommodeer;

-
Die mate waarin die werker se pligte aangepas kan word deur die pligte wat hy nie kan verrig nie weg te neem en meer van die pligte wat hy kan verrig aan hom te gee.

-
Die beskikbaarheid van enige geskikte alternatiewe werk.

As geen van die bogenoemde moontlik of lewensvatbaar is nie, kan die werkgewer die werker se dienste beëindig.

Met dank aan: 
--Luther Backer 
Rapport, 3 Julie 2005 
Loopbane bl. 2 

